
Memoir Dr M bahasa Melayu Jun 
KUALA LUMPUR: Buku 

A Doctor in the House: 
The Memoirs of Tun Dr Ma-
hathir Mohamad versi ba-
hasa Melayu dijangka ber-
ada di pasaran pertengahan 
tahun ini. 

Pengurus Besar MPH 
Group Publishing Sdn Bhd, 
Ivy Tan, berkata pihaknya 
sudah memulakan kerja 
menterjemah buku pengki-
sahan bekas Perdana Men-
teri, Tun Dr Mahathir Mo-
hamad itu daripada versi ba-

hasa Inggeris yang kini laris 
di pasaran. 

"Versi bahasa Melayu 
akan mula dijual di semua 
kedai buku MPH serta kedai 
buku lain termasuk Popular, 
Kinokuniya dan Borders 
pertengahan tahun ini," ka-
tanya semalam. 

Buku itu menceritakan 
mengenai kisah peribadi 
dan pengalaman Dr Maha-
thir sepanjang memimpin 
negara selama 22 tahun dan 
mencatat sejarah tersendiri 

apabila terjual lebih 5,000 
naskhah pada hari pertama 
dipasarkan ke seluruh ne-
gara, Isnin lalu. 

Antara topik mendapat 
perhatian ialah kisah kon-
troversi membabitkan pe-
mimpin negara termasuk 
Datuk Seri Anwar Ibrahim; 
Ahli Parlimen Gua Musang, 
Tengku Razaleigh Hamzah; 
bekas Ketua Hakim Negara, 
Tun Salleh Abas dan Men-
teri Mentor Singapura, Lee 
Kuan Yew. 


